
62 காவியமும் ஓவியமும்
லிசை பாடிக் கொஞ்சும் வண்டின் செயலிலே அவள் இயற்கையின் மோகன கீதத்தை உணரவில்லை. தன் தனிமையைக் குத்திக் காட்டும் அடையாளமாகத் தான் அந்த காட்சி அவளுக்குப் பட்டது.
இது மட்டுமா ? தன் காதலன் பிரியும்போது சொல்லிச் சென்ற வார்த்தைகளை நினைத்துப் பார்க் கிருள்; "ஆம், இப்போதுதான் வருவதாகச் சொன் னர். கார்காலத்திலே வந்துவிடுகிற்ே னென்று ஆணேயிட்டுச் சொன்னரே ; இன்னும் வரவில்லையே! பைங்கொடி முல்லை மணங் கமழ, வண்டு இமிர இதோ கார்காலம் வங்துவிட்டதே ' என்று எண்ணு கிருள். இப்பொழுதுதானே வர்ஷ ருது தலைக் காட்டு கிறது? அதற்குள் அவளுக்கு அவசரம். "வரமாட் டாரோ...'-அவள் மனம் கொந்தளித்துக் குமுறி நிலைகலங்கி மருண்டு தவிக்கிறது.
மாலேயின் தண்மையும் முல்லைக்கொடி பூத்துப் பொலியும் காட்சியும் வெள்ளிய முல்லே மலரின் நறுமணமும் வண்டினது இனிய முரற்சியும் அவளுக்கு இன்பத்தை உண்டாக்கவில்லை. அண்ணுந்து பார்க் கிருள். வானத்தில் மேகங்கள் சுழன்று திரிகின்றன. வான முழுதுமே அவளுக்குச் சுழல்கின்றது.
'முல்லை மலர் பூத்தது பொய்யோ ? அது பொய் யானல் மேகங்கள் வானத்தில் உலவுகின்றனவே, அதுகூடவா பொய்? நிச்சயமாகக் கார்ப்பருவம் வங்து விட்டது. அவர் வரவில்லையே! சொன்ன சொல் பொய்த்துவிடுவாரோ?'-இப்படி எழுந்த கவலேத் திரைகளின் துளிகளைப்போல அவள் கண்கள் களகள வென்று நீரை உதிர்க்கின்றன. அந்த முல்லையையும் வண்டையும் வானத்தையும் பார்த்துப் பார்த்து நீர் நிறைந்த அவள் கண்கள் அலமருகின்றன; கிலே யில்லாமற் கலங்குகின்றன. அந்தப் பார்வையில் தான் எத்தனே ஏக்கம் !

		 இப்பக்கம் கடைசியாக 9 ஆகத்து 2018, 11:53 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

